JUAN BAUTISTA SUAREZ RAMOS  Validacion de documentos:

Data e hora: 26/05/2020 17:46 hnpé://sede.dacoruna.gal/valdoc
Cédigo: L
eh10d9051e34ebe3662a1b7e6413 Lo
55940cdbc88c .

DA CORUNA

INTERVENCION XERAL E XESTION ECONOMICO-FINANCEIRA

fyny
6 Deputacién

EXPEDIENTE SUBTEL: 2020000017471

ASUNTO: INFORME PROVISIONAL DE AUDITORIA FINANCEIRA SOBRE
AS CONTAS ANUAIS DO 2019 DO CONSORCIO PROVINCIAL CONTRA
INCENDIOS E SALVAMENTO.

DESTINATARIOS:
PRESIDENCIA E PLENO DO CONSORCIO.
PLENO DA DEPUTACION PROVINCIAL.
CONSELLO DE CONTAS DE GALICIA.
TRIBUNAL DE CUENTAS.

INTRODUCION".

O drgano interventor da Deputaciéon Provincial, no exercicio das competencias
que lle confiren os artigos 213 e seguintes do Texto refundido da Lei reguladora
das Facendas locais e dandolle cumprimento ao disposto no artigo 29.3. A),
apartado d), do Regulamento de réxime xuridico do control interno das
entidades que conforman o sector publico local (RD 424/2017, do 28 de abril),
levou a cabo a auditoria das Contas anuais do CONSORCIO PROVINCIAL
CONTRA INCENDIOS E SALVAMENTO DA CORUNA (V15859481)
correspondentes ao exercicio 2019, que comprenden o Balance de Situacion
a 31 de decembro de 2019, a Conta do resultado econémico-patrimonial, o
Estado de cambios do patrimonio neto, o Estado de fluxos de efectivo, a

Memoria e, asemade, a Liquidacion do Orzamento do Exercicio 2019.

1 Na presentacion e orde de contidos deste informe tomamos en consideracién a totalidade das NIA-ES
SP aprobadas pola Resolucién da Intervencion xeral do Estado de 25 de outubro de 2019, seguindo a
estrutura fixada pola Nota técnica 1/2020 da Oficina Nacional de Auditoria da IGAE. Asemade, no
tocante a redaccidn, procurouse realizar en cada apartado unha exposicion clara, obxectiva, ponderada
e sistematica, tendo en conta a importancia cuantitativa e cualitativa da misma, de conforMidade coa
Resolucién da IGAE de 30 de xullo de 2015 de recomendacidns para o exercicio da auditoria publica.

I.OPINION MODIFICADAZ.

No nosa opinion, excepto polos efectos das cuestidons descritas na seccion
de Fundamento de OPINION CON DEFICIENCIAS? do noso informe, as
contas anuais achegadas expresan, en todos os aspectos significativos, a
imaxe fiel do patrimonio e da situacion financeira da entidade a 31 de
decembro de 2019, asi coma os seus resultados e fluxos de efectivo
correspondentes ao exercicio rematado en dita data, de conformidade co
marco normativo de informacioén financeira que resulta de aplicacion (que se
recolle na Nota 2 da Memoria) e, en particular, cos principios e criterios

contabeis e orzamentarios contidos no mesmo.

II.LFUNDAMENTO DA OPINION.

Tal como se adiantou no epigrafe anterior, emitese unha opinidén modificada
polas seguintes deficiencias que se tefien atopado e que se van numerando en
sub-epigrafes separados, tendo todas elas o caracter de limitacién ao alcance

na execucion do noso traballo.

.1. A entidade non dispon de Inventario de bens e
dereitos. Incongruencia da informaciéon que figura
na Memoria co importe que figura nas contas do
Activo non corrente*. Falla de dotacion de

amortizacions do Inmobilizado.

A entidade non dispén dun inventario de bens de dereitos, elaborado e
aprobado consonte ao previsto no Real decreto 1372/1986, polo que se aproba
o Regulamento de bens das entidades locais, constituindo a falla deste
documento unha limitacién ao alcance da auditoria realizada. Xa que logo, non

se pode determinar se os importes que figuran nos epigrafes de Inmobilizado

2 Na emision da opinidn e no seu fundamento seguimos a NIA-ES-SP 1705 R.

3 Consultado o Diccionario da Real Academia Galega, non se atopou a palabra “salvedade” ou
“salvidade”, figurando con significado similar “eiva” ou “deficiencia”. O funcionario asinante optou por
esta segunda por ser mais cofecida e utilizada no lenguaxe comun.

4 Respecto dos saldos de apertura da contabilidade no exercicio 2019, resulta de aplicacion a NIA-ES-SP
1510 R

inmaterial e Inmobilizado material se corresponden co prezo de adquisicion ou
custo de producion de todos os bens e dereitos dos que dispén a entidade,
minorados no importe das amortizacions practicadas dende a sua posta en

funcionamento, determinando asi o seu valor neto contable.

Co caracter de eiva ou defecto, -con respecto a este epigrafe do Inmobilizado-,
puidose comprobar que non se estan a dotar amortizaciéns anuais, nen se ten
feito apunte ningun por posible deterioro (esta falla & especialmente
significativa no tocante aos vehiculos, ao teren un periodo de amortizacion
mais curto), polo que as contas do Inmobilizado que figuran en balance non
reflicten o valor neto contable, senén o importe acumulado resultante de
recofiecer obrigas con cargo aos créditos orzamentarios as distintas
aplicacions do Capitulo 6° do orzamento ( 0 que xera o correspondente apunte
no Debe das contas do Grupo 2 contable). Incumprese, xa que logo, o disposto
no apartado 7 da Segunda parte (Normas de recofiecemento e valoracion) do
Plan xeral de contabilidade adaptado a Administracion local, asi coma o
apartado 1.6°.2 da Terceira parte do Plan, no tocante aos importes que deben

figurar no Activo do Balance.

Por outra banda, o importe do Activo non corrente que figuran no Balance de
Situacion é de 17.817.497,93 euros. Non téndose practicado amortizacions e
seguindose o criterio de prezo de adquisicidon para a sua valoracion, o importe
expresado deberia ser coincidente co sumatorio de investimentos realizados
que se describen na Nota 2.1 da Memoria, que acada o importe de
20.811.220,10 euros, a non constar no cadro que se incorpora baixa ningunha.
Malia a isto, apréciase unha significativa diferenza de 2.993.722,17 euros.
Asemade, no apartado A) deste cadro a suma do valor dos inmobles é de
5.191.753,27, namentres que o saldo debedor da Conta 2110 é de
6.161.407,64. Similar diverxencia se produce no tocante aos vehiculos, pois na
letra B) do cadro da Memoria figura o importe de 8.772.915,56 euros,
namentres que na Conta 2180 o saldo debedor é de 8.053.106,89.

n.2. O importe dos dereitos reconecidos no concepto
31900 do Estado de ingresos (taxa pola prestacion
de servizos) non reflicte as devindicacidons

producidas segundo a Ordenanza fiscal n° 1.

Segundo se puido comprobar na analise da Liquidacion do Orzamento, o
importe dos dereitos recofiecidos netos imputados ao concepto 31900 (taxa
pola prestacién de servizos) foi de 48.902,36 euros sobre unhas previsidons
definitivas de 230.000 (21,26 por cento de execucion). A baixa execucion das
previsiéns pode estar motivada na paralizacion das tarefas de liquidacién, non
constando ningunha relacion mensual dende o mes de xufio, incumprindose
deste xeito o artigo 7° da Ordenanza fiscal n° 1, reguladora da taxa pola

prestacion de servizos contra incendios.

Asemade, a través das mostraxes e obtencion de informacién sobre do
aplicativo informatico para o rexistro e seguimento dos partes de intervencion,
comprobouse que o numero de partes no exercicio 2019 foi de 3.157, dos que
non se xerou liquidacion ningunha. E sobre o exercicio 2018, no que se

realizaron 2.853 actuacions, so se xeraron 930 liquidacions.

Non consta a existencia de informes xuridico-tributarios nos que se cualifique
cada unha das intervencions de servizo e se determine cando se produce o
feito imporiible da taxa, nos termos regulados no artigo 2° da Ordenanza fiscal,

constuinto esta ausenza unha segunda limitacién ao alcance deste traballo.

Por outra banda, constatouse que non se aprobou nin levou a cabo o
procedemento de control financiero posterior para verificar a correcta aplicacion
da Ordenanza fiscal n°® 1 con respecto as liquidaciéns aprobadas ou, no seu
caso, a posible existencia de feitos imponibles non liquidados no periodo de

tempo no que se desenvolveu esta funcion.

A ausenza da actividade liquidatoria pode derivar nun prexuizo dos créditos
tributarios a prol da entidade, xerandose responsabilidade contable no caso de

qgue se produza un alcance efectivo aos fondos publicos.

.3. O importe de ingresos pendentes de aplicacion:

Na Conta 5540 (Outros ingresos pendentes de aplicacion) figuraba un saldo
acredor inicial de 417.552,92 euros. Ao longo do exercicio este saldo aumentou
ata 439.788,77 euros (saldo da conta ao final do exercicio), non téndose
realizado aplicacion definitiva ningunha dos importes que figuraban no asento
de apertura. Ainda que de menor importancia cuantitativa, tamén compre
destacar o importe de 21.451,48 euros que figura como saldo acredor na Conta
“4190. Acredores non orzamentarios por ingresos duplicados ou excesivos” e 0
de 1.674.90 do Haber da Conta “5590. Ingresos a investigar” (os tres saldos
acredores intégranse no o epigrafe “2, Outras contas a pagar” do apartado V)

do Pasivo do Balance de situacion.

Estes ingresos recibidos, polos significativos importes expresados, afectan e
desvirttan a informacién dos debedores pendentes de cobro que figura no
Balance de Situacion (1. Debedores por operacions de xestion, do epigrafe Ill)
do Activo corrente), asi como tamén ao Estados de liquidacién orzamentaria
(recadacion) e ao Anexo de Relacién nominal de debedores. E sendo o importe
destes ingresos pendentes de aplicacion moi superior ao sumatorio de dereitos
pendentes de cobro de execicio corrente e de exercicios pechados, o saldo da
expresada conta 5549 pode indicar un defectuoso rexistro contable das
liquidacions aprobadas non sé no exericio corrente 2019, sendén tamén en

exercicios pechados anteriores.

l.4. Outras deficiencias atopadas de menor importancia
relativa:

Nas probas realizadas para a emision deste informe téfense atopado outros
erros contabeis de menor importancia relativa que, por non superar o importe
da importancia da cifra de materialidade ou importancia relativa estimada no
Memorandum de planificacién (importe superior a 46.107,45 euros), non se
citan no presente informe ao entender que non afectan ao Principio de imaxe
fiel, remitindonos ao Informe de recomendacions de control interno e Informe

adicional (IRCIA) que se achega como complemento deste informe principal.

Para dar esta opinién modificada con deficiencias, temos executado a auditoria
de conformidade coa normativa reguladora da actividade de auditoria de contas
vixente no Sector Publico en Espaiia (NIA-ES-SP, aprobadas por Resolucién
da Intervencién xeral do Estado de 25 de outubro de 2019). As nosas
responsabilidades de acordo con ditas normas describense mais adiante na
seccion “Responsabilidades do auditor en relacion coa auditoria das contas

anuais” do noso informe.

Somos independentes da entidade, de conformidade cos requirimentos de ética
e de proteccion da independencia que son aplicables a nosa auditoria das
contas anuais para o Sector publico en Espafa® segundo o esixido pola
normativa reguladora da actividade de auditoria de contas de dito Sector

Publico.

Consideramos que a evidencia de auditoria que obtivemos proporciona unha
base suficiente e adecuada para a nosa opinion coas deficiencias ou eivas

expresadas.

5 A estes efectos, seguimos a Nota técnica 1/2018, da Oficina Nacional de Auditoria, tendo incorporado
ao expediente un cuestionario debidamente cuberto polas duas persoas que temos participado nos
traballos.

IV.CUESTIONS CLAVE DE AUDITORIAS.

As cuestidbns clave de auditoria son aquelas que, segundo O NOSO Xuizo
profesional, tefien sido de maior importancia ou alcance na nosa auditoria de
contas anuais do periodo actual. Estas cuestiéns tefien sido tratadas no
contexto da nosa auditoria das contas anuais no seu conxunto, e na formacion
da nosa opinién sobre as mesmas, polo que non expresamos unha opinién por

separado das mesmas.

Ademais das cuestidons descritas na seccidén “3. Fundamento de opinion con
deficiencias” temos resolto que a cuestion que se describe deseguido € unha

cuestion clave de auditoria que se debe comunicar no noso informe.

Advertimos de que o cambio de modelo de xestion do servizo de extincion de
incendios e salvamento e a conseguinte subrogacion do persoal contratado
polas empresas concesionarias afecto a estas prestacions (punto 2° da sesién
plenaria que tivo lugar o dia 13 de setembro de 2019) pode conlevar que a
entidade tefia que facer fronte as indemnizaciéns que se determinen nas
sentenzas xudiciais firmes que decidan os preitos pendentes a data actual, asi
coma outros que se poideran presentar no momento en que se remate o

proceso selectivo que ha de instruirse para a selecciéon definitiva de persoal.

Existindo o risco exposto, non consta que a entidade tefia dotado provision
para as posibles responsabilidades, de conformidade co previsto na Norma de
Valoracion 172 da Terceira parte do Plan xeral de contabilidade publica
adaptado a Administracion local, ao existir unha obriga legal, que poidera ter
como probable unha aplicacién ou desprendemento de recursos, sobre os que
ainda non podendo facerse unha estimacion precisa, si que poderia facerse

unha primeira estimacion fiable, tomando en consideracions as pretensions

6 Nesta seccion aplicamos a NIA-ES-SP 1701

presentadas nas 16 demandas recibidas ata esta data. A Asesoria xuridica
foille solicitada unha estimacién das posibles indemnizaciéons, mais non
realizou este calculo e remitiuse a un informe emitido pola secretaria-
intervencion, no que se entende que non resulta necesario nin procedente
dotar esta provision, manifestando que non se ten a prevision de que vaia a ter
unha grande trascendencia na execucion orzamentaria para o exercicio 2020
ou 2021. Asemade manifestase en dito informe que hai consignacions dabondo
no orzamento para atender as indemnizaciéns que se derivarian destes

procedementos.

En calquera caso, deixamos constancia da existencia deste risco, coa
limitacién exposta de que non se nos facilitou a informaciéon necesaria para

proceder a sua cuantificacion.

v.PARRAFO DE ENFASE’.

Temos que chamar a atencion sobre o alto grao de liquidez que se amosa no
Estado de fluxos de efectivo( 6.510.869 euros a 31 de decembro, mellorada ao
longo do exercicio en 1.043.456,51 euros), malia a escasa capacidade da
entidade para xerar 0s seus propios recursos € a sua excesiva dependencia
das administracion integradas no Consorcio (os cobros por transferencias
supuxeron o 70,16 por cento do total). Esta circunstancia permitiu pagar con
moita celeridade aos acredores, quedando s6 pendentes de pago de exercicio
corrente o 10,17 por cento das obrigas recofiecidas, sen que consten obrigas

pendentes de pagamento de exercicios pechados.

7 Nesta seccidn tomamos en consideracion a NIA-ES-SP 1706

O alto grao de liquidez e o pronto pago aos acredores determina que ao final
do exercicio a entidade contase cun Remanente de tesoureria de 5.319.917,52
euros. Non constando a existencia de desviacions de financiamento positivas, o

importe expresado constitie Remanente de tesoureria para gastos xerais.

VI.OUTRAS CUESTIONS REFERIDAS A AUDITORIA.

Lémbrase que este é o primeiro exercicio no que as contas anuais da entidade
son sometidas a un procedmento de auditoria, non existindo a experiencia
previa doutras auditorias que se realizaran por este érgano con aplicacién das

Normas Internacionais de Auditoria do Sector Publico.

Polo demais, compre advertir que a nosa opinion de auditoria scbre as contas
anuais non cubre a informacioén extracontable. A nosa responsabilidade sobre
dita informacién que deriva da contabildade, de conformidade co esixido pola
normativa reguladora da actividade de auditoria de contas, consiste en avaliar
e informar sobre a sua concordancia coas contas anuais, partindo do
coflecemento da entidade que obtivemos na realizacion da auditoria e sen

incluir informacion distinta da obtida como evidencia durante a mesma.

Asemade, a nosa responsabilidade con respecto aos indicadores
extracontables do Consorcio, como consecuencia do seu caracter de ente
publico adscrito & Deputacion da Corufia, consiste en avaliar e informar
respecto de se ou seu contido é conforme coa normativa que resulta de
aplicacion. No caso de que, con fundamento no traballo realizado, concluimos

que existen incorreccicns, temos a obriga de pofnelas de manifesto.

Sobre a base do traballo realizado, segundo o descrito no apartado anterior,
non temos nada que informar respecto doutra informacion. A informacién que
contén concorda coa das Contas anuais do exercicio 2019 e o seu contido e

presentacion son conformes a normativa que resulta de aplicacion.

VILRESPONSABILIDADE DO CONTADANTE (TITULAR DA
PRESIDENCIA) EN RELACION AS CONTAS ANUAISS.

De conformidade co disposto no artigo 14°.19 dos Estatutos da entidade, a
Presidencia é responsable de formular as contas anuais que se achegan, de
forma que expresen a imaxe fiel do patrimonio, da situacion financeira e dos
resultados da entidade, de conformidade co marco normativo de informacion
financeira aplicable a un consorcio adscrito a unha entidade local en Espaiia®,
e de control interno establecidas’ para permitir a preparacion das contas

anuais libres de incorrecion material, debida a fraude ou a erro.

Na preparacion das contas anuais, o 6rgano de xestion é responsable da
valoracion da capacidade da entidade para continuar como empresa en
funcionamento, revelando, segundo proceda, as cuestions relacionadas coa
empresa en funcionamento e utilizando o principio contable de empresa en
funcionamento, agas no caso de que o érgano de xestidon tivese intencion ou
obriga legal de liquidar a entidade ou de cesar nas suas operacions, ou ben

non exista outra alternativa realista.

VII.LRESPONSABILIDADE DO FUNCIONARIO AUDITOR.

Os nosos obxectivos son obter unha seguridade razoable de que as contas
anuais no seu conxunto estan libre de incorreccion material, debida ao fraude

ou ao erro, e emitir un informe de auditoria que contén a nosa opinion.

Seguriade razoable é un alto grao de seguridade, pero non garantiza que unha

auditoria realizada de conformidade coa normativa reguladora da actividade de

8 Na redaccién desta parrafo séguense as disposicidns xerais contidas na NIA-EE-SP 1700 R

9 Texto refundido da Lei reguladora das Facendas locais aprobado por Real decreto lexislativo 2/2004,
de 5 de marzo, e Orde HAP/1781/2013, de 20 de setembro, pola que se aproba a Instrucion do Modelo
normal de Contabilidade local.

10 Texto refundido da Lei reguladora das facendas locais xa citado e R.D. 1424/2017, de 28 de abril, polo
gue se aproba o Regulamento de réxime xuridico de control interno.

auditoria de contas vixente en Espafia sempre detecte unha incorreccion
material cando existe. As incorreccidons poden debersea fraude ou erro e han
de considerarse mateiais se , individualmente ou de forma agregada, pode
preverse razoablemente que influian nas decisidbns econdmicas que os usuarios

toman basandose nas contas anuais.

Como parte dunha auditoria de conformidade coa normativa reguladora da
actividade de auditoria de contas vixente para o Sector publico en Espafia,
aplicamos o noso xuizo profesional e mantivemos unha actitude de

escepticismo profesional durante toda auditoria.
Asemade:

¢ Identificamos e valoramos os riscos de incorreccion material nas
contas anuais, debida a fraude ou erro, disefiamos e aplicamos
procedementos de auditoria para facer fronte a ditos riscos e
obtivemos evidencia de auditoria suficiente para proporcionar un
fundamento da nosa opinién. O risco de non detectar unha
incorreccion material debida ao fraude é mais elevado que no
caso dunha incorreccion material debida a erro, pois o fraude
pode conlevar colusién, falsificacion, omisidons deliberadas,
manifestacions intencionadamente erradas ou a elusion do control

interno.

e Obtivemos cofiecemento do control interno relevante para a
auditoria co fin de disenar procedementos de auditoria que sexan
axeitados en funcién das circunstancias, e non coa finalidade de
expresar unha opinién sobre a eficacia co control interno da

entidade.

e Avaliamos se as politicas contabeis aplicadas son axeitadas e a
razoabilidade das estimaciéns contabeis e a correspondente

informacion revelada polo érgano de xestion.

INTERVENCION XERAL E XESTION ECONOMICO-FINANCEIRA

e Concluimos sobre se € axeitada a utilizacion, polo 6rgano de
xestion, do principio contabel de empresa en funcionamento e,
baseandonos na evidencia de auditoria obtida, concluimos sobre
se existe ou non unha incerteza material relacionada con feitos ou
con condicions que poideran xerar dubidas significativas sobre a
capacidade da entidade para continuar como empresa en
funcionamento. As nosas conclusions baséanse na evidencia de
auditoria obtida ata a data do noso informe de auditoria; con todo,
feitos ou condiciéns fururos poderain ser a causa de que a

entidade deixe de ser unha empresa en funcionamento.

e Avaliamos a presentacién global, a estrutura e o contido das
contas anuais, incluida na informacion revelada, e se as contas
anuais representan as transaccions e feitos subxacentes dun

xeito que consiguen expresar a imaxe fiel.

e Comunicamonos coa Presidencia da entidade en relacién co
alcance e o momento de reailzar a auditoria planificada e os
elementos relevantes da auditoria, asi coma sobre calquera
deficiencia significativa de control interno, que temos identificado

no transcuro da auditoria.

e Entre as cuestions que foron obxecto de comunicacion ao érgano
de goberné da entidade, determinamos as que tefien maior
importancia na auditoria do periodo actual e, en consecuencia, as

cuestions clave de auditoria.

e A nosa opinién de auditoria sobre as contas anuais non cubre

outra informacion extracontable

Informe provisional de auditoria. Contas anuais do Consorcio 2019 Pagina 12



JUAN BAUTISTA SUAREZ RAMOS  Validacion de documentos:

Data e hora: 26/05/2020 17:46 hnpé://sede.dacoruna.gal/valdoc
Cadigo:
eb10d9051e34ebe3662alb7e6413
55940cdbc88c

Deputacion
DA CORUNA

INTERVENCION XERAL E XESTION ECONOMICO-FINANCEIRA

I.REQUIRIMENTOS LEGAIS E REGULAMENTARIOS"".

Co alcance previsto na nosa auditoria de contas, temos revisado o
cumprimento da legalidade con respecto & xestion da contratacion que ten

producido gastos imputabeis ao exericcio 2019.

Temos acadado evidencia suficiente e axeitada para considerar que. cos
procedementos aplicados, agas polo aspecto que deseguido se detalla, tense
cumprido cos aspectos mais relevantes da legalidade. Os inscumprimentos

detectados refirense a dous asuntos moi concretos:

e A prérroga dos contratos de concesidén administrativa da xestién
do servizo publico por mais tempo do establecido nos pregos de
clausulas administrativas particulares, incliudas as proérrogas
previstas nos propios pregos, conculcandose con este proceder
os principios propios da contratacion publica (libertade de

concorrencia, igualdade de trato).

e O risco de que se tefia incorrido en cesién ilegal de traballadores
na prorroga do contrato do servizo de asistencia informatica e
conexos (Expediente 2018/C004/000002), ao atenderse con esta
prestacion servizos de caracter estrutural e permanente para o

bo funcionamento dos sistemas informaticos da entidade.
Coirés,25 de maio de 2020.
Asdo. Electrénicamente por Juan Bautista Suarez Ramos.

Interventor adxunto.

11 Aplicase a este epigrafe a NIA-ES-SP 1250 sobre cumprimentos legais, a Nota técnica da ONA referida
a incumprimentos legais.

6 Deputacién

DILIXENCIA DE NOTIFICACION:

O presente informe emitese con caracter PROVISIONAL e debera notificarse
de inmediato 8 PRESIDENCIA DO CONSORCIO, co fin de darlle debido
cumprimento ao principio de procedemento contraditorio establecido no artigo
4.1 do Real decreto 424/2017, de 28 de abiril, polo que se establece o réxime
xuridico do control interno nas entidades do Sector publico local, asi como
seguindo o disposto no Parrafo A27 da NIA-ES-1705 R, no tocante a
comunicacion cos responsables de goberno da entidade, de xeito que estes
poidan ter a oportunidade, cando proceda, de proporcionar ao auditor
informacién e explicaciéns adicionais en relacion as cuestions que causan a
opinién modificada.

Para os efectos indicados, o drgano destinatario podera presentar as
ALEGACIONS que estime oportunas no prazo de QUINCE DIAS HABILES.

No caso de que no prazo indicado non se tefa recibido alegacién ningunha,
este informe sera elevado automaticamente a definitivo, sendo notificado de
novo con tal caracter de novo. E no caso de que se presenten alegacions,
seran valoradas polo funcionario auditor no informe definitivo que se emita ou,
Nno seu caso, en anexo explicativo.

Asdo. Juan Bautista Suarez Ramos.
Interventor adxunto.

DILIXENCIA DE INCORPORACION A DOCUMENTACION DA CONTA
XERAL DA DEPUTACICN, QUE SERA OBXECTO DE DITAME NA SESION
DA COMISION INFORMATIVA DE FACENDAS E ESPECIAL DE CONTAS
QUE TERA LUGAR O DIA 27 DE MAIO DE 2020.

Seguindo a instrucion cursada polo Interventor xeral, o presente informe, ainda
sendo provisional, incorpdorase @ documentacién da sesion extraodinaria da
Comision de Economia, Facenda, Especial de contas, Persoal e Réxime
interior, convocada para o dia 27 de maio de 2020.

Logo de transcorrido o prazo de alegacions e emitido definitivo, este sera
incorporado tamén ao expediente antes de que o Pleno do Consorcio proceda
a aprobacién das contas da entidade auditada e de que o Pleno da Deputacion
aprobe a sua Conta xeral. Dito informe sera remitido como anexo ao Consello
de Contas de Galicia e ao Tribunal de Cuentas.

Asdo. Juan Bautista Suarez Ramos.

Interventor adxunto.

